ONDER DIE HERDERSTAF DEUR
     Esegiël 20:34-38: “`En Ek sal julle uit die volke uitlei en julle versamel uit die lande waarin julle verstrooi is, deur ‘n sterke hand en deur ‘n uitgestrekte arm en deur uitgestorte gramskap.  En ek sal julle bring in die woestyn van die volke, en Ek sal daar met julle in die gerig tree van aangesig tot aangesig.  Soos Ek met julle vaders in die woestyn van Mitsrayiem in die gerig getree het, so sal Ek met julle in die gerig tree, sê die Meester Yahuwah.  En Ek sal julle onder die herderstaf laat deurgaan en julle bring in die band van die verbond. En Ek sal uit julle afsonder die wat opstandig is en teen My oortree...’ ”    
Levitikus 27:32, “‘Wat betref al die tiendes van beeste en kleinvee alles wat onder die herderstaf deurgaan, die tiende moet aan Yahuwah afgesonder wees’”.
Jesaja 6:13: “En as nog ‘n tiende deel daarin is, sal dit weer wees tot verwoesting; maar soos by die terpentynboom en die eikeboom – as hulle omgekap word – ‘n stomp oorbly, so sal die afgesonderde geslag die stomp daarvan wees.” [vir meer informasie verwys na: “The Stump”/January 2010]

Johannes 10:1-5, 11, 14-15, 24-28: “Amein, amein Ek sê vir julle, wie nie by die deur in die skaapstal ingaan nie, maar van ‘n ander kant af inklim, hy is ‘n dief en ‘n rower.  Maar hy wat by die deur ingaan, is ‘n herder van skape.  Vir hom maak die deurwagter oop, en die skape luister na sy stem.  En hy roep sy eie skape by hulle naam en lei hulle uit.  En wanneer hy sy eie skape uitgebring het, loop hy voor hulle uit; en die skape volg hom, omdat hulle sy stem ken.  Hulle sal ‘n vreemde nooit volg nie, maar van hom wegvlug omdat hulle die stem van die vreemdes nie ken nie …Ek is die Goeie Herder.  Die Goeie Herder lê sy lewe af vir die skape… Ek is die Goeie Herder, en Ek ken My eie en word deur My eie geken…net soos die Vader My ken, ken Ek ook die Vader, en Ek lê My lewe af vir die skape…En die Yehudim het Hom omring en vir Hom gesê: “Hoe lank hou U ons in onsekerheid.  As U die Messias is, sê dit vir ons ronduit.  Yahushua antwoord hulle:  “Ek het vir julle gesê, en julle glo nie…Maar julle glo nie want julle is nie van My skape nie.  My skape luister na My stem, en Ek ken hulle, en hulle volg My en Ek gee hulle die ewige lewe, en hulle sal nooit verlore gaan tot in ewigheid nie, en niemand sal hulle uit My hand ruk nie.”  (vergelyk met Matteus 7:21-23; 25:12)
     Yahuwah moes Sy volk onder die nasies verstrooi – die tien stamme van die Huis van Israel is teen 722 VC verstrooi, en baie van hulle het in die Westerse Nasies opgeëindig.  Juda is teen 70 NC verstrooi.  Hy is nou besig om Sy oorblyfsel bymekaar te versamel van al die stamme van Ya’kob, en met elkeen te deel soos ‘n skaap van Sy wei vlakte, en is besig om elkeen, een vir een, onder deur die herderstaf te sit vir die laaste skeiding voor die Messias terugkeer.  Hy werk met ons waar ons is – tussen die Nasies.  Hy sal nie Sy uitgesoekte, oorblywende skape bymekaar roep in die Land voordat al Sy skape onder die staf deur is nie.   
Dit is die voorloper vir die wederkoms van die Herder, en die groot versameling van  Genesis 49:10: “Die septer sal van Yehudah nie wyk nie, nog die veldheerstaf tussen Sy voete uit totdat Shilo kom; en aan Hom sal die volke gehoorsaam wees.”  In ‘n voetnota in die Engelse Bybel, The Scriptures: “In die vyf boeke van Moshe, vind ons sewe titels vir die Messias: Shiloh, Septer, Herder, Steen, Saad, Ster en Wetgewer.”   
     Die skape van Sy weiding moet almal onder die staf van die Herder deur voordat hulle reg is vir die Koninkryk van Elohiem. 
Onthou  Psalm 100: “U stok en U staf, dit vertroos my.” Die stok van die Herder is vir ons eie beskerming;  Sy staf is vir ons veiligheid.  

     Ons verantwoordelikheid is om seker te maak dat ons een van die skape van Sy weiding is.  Ons moet werklik wedergebore wees deur die Gees van Yahuwah.  Ons moet gevul wees en wandel onder die toesig van die Gees van Yahuwah.  Ons moet die Afgesonderde Verbond Instruksies vir geregtigheid in die Koninkryk veilig bewaar om tussen  Sy skape te wees – die Torah - die skietlood van geregtigheid, die fondasie van die hele Woord, wat ons basiese identifikasie met die Koning van die Koninkryk is. Hy het op die 7e dag gerus, en ons moet ook.  Om Shabbat sorgvuldig te onderhou is die groot teken van identifikasie met die Skeppers.  
     Messias Yahushua sal nie ‘n skaap, wat nie een van Syne is, onder die staf laat deur stap om as Syne getel te word nie.  Hy moet eers toets en beproef, en Hy moet oordeel om te bepaal wie Syne is, en wie nie.  Eerstens – ken Sy skape Sy stem?  Gehoorsaam hulle Sy stem onmiddelik? Volg hulle Hom waar Hy ookal gaan?  Bly hulle naby aan Hom?  Is hulle afhanklik van Hom vir alles, en voel hulle gemaklik in Sy teenwoordigheid?  
     Mattheus 7:21-23: Hierdie mans het goeie intensies gehad om die Meester te dien maar was “wetteloos”.  Daarom het die Messias vir hulle gesê in die oordeel, “Ek het julle nooit geken nie.  Gaan weg van My, julle wat ongeregtigheid bedryf.” Die Griekse woord vir “wetteloos” is “a nomia” wat vertaal word as “sonder die Torah” of “sonder die leringe en instruksies.”  Dit beteken ook “om die skape te voer, te laat wei” soos die Messias vir  Kefa/Petrus drie keer in Johannes 21 sê:  “Laat My skape wei.”  

        Esegiël 20:37-38: “`En Ek sal julle onder die herderstaf laat deurgaan en julle bring in die band van die verbond. En Ek sal uit julle afsonder die wat opstandig is en teen My oortree...’ ”     
     Om onder die staf deur te loop bring ons na die inleiding, binne in die “Verbond”, in.  Watter Verbond?  Die huweliks verbond wat aan Sy volk gegee is op die Berg Sinai, die “leringe en instruksies vir dit wat Messias in ‘n Bruid, Sy dienaars en Sy gaste soek.

     Uit die Artscroll Commentary van Yecheskel, bladsye 336-337: “Of hierdie skeiding nou sal kom deur middel van ‘n finale toets in ‘n toekomstige wildernis of in die smeltkroes van die Galus; die rebelle en die sondaars sal uitgeroei word en nie toegelaat word om ‘n breek in die familie van Israel wat bestem is om God te dien te veroorsaak nie.”        
In Levitikus 27:32, is die deurloop van die skape onder die staf ook ‘n manier om Sy skape te tel om seker te maak nie een het weggeraak nie.  Dit lei ons terug na die kragtige skrif in Lukas 15:4-10!  Die gelykenis vertel van die goeie herder wat die 99 agterlos om te gaan soek vir die een wat verdwaal het om hom terug te bring. Dit is die liefde wat Elohiem vir ons het! 
     Hy skei met die doel om Sy oorblyfsel-skape in die Verbond in te bring, in die Koninkryk in waar Sy skape volgens die Verbond lewe, vry van die wêreld se afleidings.  Die goddelose is soos onkruid en kaf en sal gestuur word om gebrand te word.   Die staf kom voor, en saam met, die Oordeel van Messias. 
     Romeine 14:10: “…want ons sal almal voor die regterstoel van Elohiem gestel word.” 
     II Korintiërs 5:10: “Want ons moet almal voor die regterstoel van die Messias verskyn, sodat elkeen kan ontvang wat hy deur die liggaam verrig het, volgens wat hy gedoen het, of dit goed is of kwaad.” (m.a.w. Matteus 22:1-14) (verwys na: “The Ancient Hebrew Wedding Ceremony”) Hy konfronteer al Sy mense in die “wildernis van die nasies.  Hy is besig om te skei.  
     Dit is Yahuwah se karakter om lig van die donkerte te skei.  I Johannes 1:5: … “Elohiem is lig en geen duisternis is in Hom nie! Genesis 1:4: Sy eerste taak in die skepping van die aarde was om die lig van die duisternis te skei. Matteus 10:34-39: Die Messias kom om te skei, om te verdeel – wie Syne is en wie nie. 

     Terwyl ek ‘n studie doen oor hoe die skape onder die staf deurgaan, het hierdie waarheid diep in my gees gaan sit en ek het sommer hoendervleis gekry.  Abba Yahuwah het hierdie woorde op my Gees gedruk:  “Die skape het begin om onder die staf deur te stap.”  
     Die groot wegval is huidiglik in die proses en dit sal gou ‘n hoogtepunt bereik met die openbaring van die “groot misleiding.”  Ons is terug op die Berg Karmel in I Konings 18, m.a.w. Hoe lank hink julle op twee gedagtes? As Yahuwah Elohiem is, volg Hom na; en as Baäl dit is, volg hom na!
 Die tyd van “rol speel” van half skaap, half bok is verby.  Daar word geen hibrides in Sy weide toegelaat nie.  Die skape volg gehoorsaam;  die bok is steeks en lei homself.

     ‘n Vriend van my in Aqaba het my vertel dat hy en sy seun na die area van “Klein Petra”, Al-Baeda gereis het. Hulle was in ‘n area waar outydse Romeinse reïnes op die grond gelê het – die argeoloë was nog nie eers daar gewees nie.  Toe hulle op ‘n klip sit en oor die terrein onder hulle sit en kyk, het hulle twee skaapwagters gewaar wat uit twee verskillende rigtings gekom het, elkeen met ‘n groot trop skape.  Hulle was vriende.  Hulle het bymekaar gekom en gelag en gesels.  Hulle skape het vermeng om een groot trop te vorm.   Toe hulle klaar gesels het, het hulle weer weggestap, elkeen in teenoorgestelde rigtings, en elkeen het geroep na hulle skape.  My vriend het my vertel dat hy en sy seun verbaas gestaar het soos hulle gekyk het hoe die skape geskei het en die herder gevolg het wat hulle ken.  Skape is nie so dom soos die mensdom dink hulle is nie… inteendeel, is hulle in baie opsigte slimmer as mense.  Hulle weet aan wie hulle behoort en sal nie misleidende vreemdelinge agtervolg nie. 

Soos in Levitikus 27:32, is die staf gebruik om te tel en te skei.  In hierdie stuk, is dit om die 10% te skei wat aan Yahuwah geoffer sal word.   In Jesaja 6:13, word die tiende ook geskei.  Hulle sal deur die verdrukking gaan, m.a.w.  Openbaring 7:8-17.  Dit is wanneer alles verbrand word en niks oorbly nie, dat die oorblywende wortel van die stomp as lewendig bewaar gevind word.  Dit is die oorblyfsel wat deur die vuur sal gaan en nie gebrand word nie, soos die drie jong Hebreeuse mans in Daniël 3. 
Psalm 79:13: “En ons, U volk en die skape van U weide, ons sal U vir ewig loof, van geslag tot geslag sal ons U lof vertel.”

Psalm 95:6-7: “Kom, laat ons aanbid en neerbuk;  laat ons kniel voor Yahuwah wat ons gemaak het.  Want Hy is onse Elohiem, en ons is die volk van Sy weide en die skape van Sy hand.  Ag, as julle vandag maar na Sy stem wou hoor!”  Wie is Sy regter hand en arm?  - Yahushua!  
Psalm 100:3: “Herken dat Yahuwah Elohiem is: Hy het ons gemaak, ons is Syne, Sy volk en die skape van Sy weide.”  
Shalom and seëninge in Sy liefde,

Yedidah  

Mei 6, 2016 
Vertaal 13 Februarie, 2017.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

